
				এই পাতাটির মুদ্রণ সংশোধন করা প্রয়োজন। 
७छे अक्षTांश ] পরিবার ቪኃ”ጵ
অষ্টম পরিচ্ছেদ
পানাহার
〔5憎了1
ভোজ্য সম্বন্ধে গ্রীক ও বাঙ্গালীদিগের মধ্যে একটা চমৎকার ঐক্য দেখিতে পাওয়া যায়। আমরা যে কালের কথা বলিতেছি, সে কালে তাহারা মোটেই মাংসের ভক্ত ছিল না ; তাহারা মাংস অপেক্ষ মৎস্যের অনেক অধিক পক্ষপাতী ছিল, এবং আর্থীনীয়েরা বাঙ্গালীদিগেরই মত মাছ খাইতে ভালবাসিত। পর্বোপলক্ষে তাহারা বলির মাংস খাইত বটে, কিন্তু অন্য সময়ে তাহাদিগের মাংস খাইতে রুচি হইত না । খসরুর (Cyrus) গ্ৰীক সৈন্য যখন একটা মরুময় দেশের মধ্য দিয়া বাৰীলোনের দিকে অগ্রসর হইতেছিল, তখন খাদ্য দ্রব্যের অভাব্যবশতঃ তাহাদিগকে কয়েক দিন শুধু মাংস খাইয়া প্ৰাণধারণ করিতে হইয়াছিল। জেনফোন 'Cic” (Alabasis) aiz 5 š ঘটনাটী গ্ৰীক দিগের দারুণ ক্লেশের নিদর্শনরূপে বিশেষভাবে উল্লেখ করিয়াছেন। গ্রীসে গরু, ভেড়া, ছাগল, শূকর, শশক ও নানা প্ৰকার পাখীর মাংস বৈধ খাদ্য বলিয়া পরিগণিত হইত। তথায় ডিম খাওয়ার প্রথাটাও বেশ চলিত ছিল। গ্ৰীক সাহিত্যে আথেন্সের মাছের বাজার, তরকারীর বাজার ও ছানার বাজারের বহুল উল্লেখ আছে, কিন্তু কসাই ও মাংসের বাজারের প্রসঙ্গ খুব অল্পই দেখিতে পাওয়া যায়। গ্ৰীকের মাখনের পরিবর্তে জলপাইয়ের তেল ব্যবহার করিত।
গ্ৰীসে গরীব লোকেরা সাধারণতঃ যবের রুট, জলপাই, ডুমুর, ছানা ও রসুন আহার করিত। সস্তা মদ, মাংসের ঝোল ও মাংস তাহদের কদাচিৎ জুটিত ; এগুলি তাহাদিগের পক্ষে বিলাসের সামগ্ৰী ছিল। সঙ্গতিশালী লোকেরা গমের রুটি, বিবিধ প্রকারের পিষ্টক, নানারকম শাকসবজী, জলপাইয়ের আচার, শুষ্ক ডুমুর, শুষ্ক আঙ্গুর ও মাছ খাইত।

